
Inatsisartut 

Aningaasaqarnermut Ataatsimiititaliaq 

Landstinget 

Finansudvalget 

 

 

 

Aningaasanut Nunanullu Allanut Naalakkersuisoq 

 

Ulloq/Dato: 

 J.nr.: 

24. september 2007 

01.31.06/07-00277 

 

 

Aningaasaqarnermut Ataatsimiititaliap suliaq nr. 01.31.06/07-00277 pillugu ulloq 24. 

september 2007-imi aalajangiinera pillugu Naalakkersuisunut ilisimatitsineq. 

(Naalakkersuisut ulloq 13. september 2007-imi aalajangiineranni imm. 2e) 

 

Upernavimmi Uummannamilu ilinniartut inaannik sanaartorneq 

 

 

Naalakkersuisut inassutigaat, 

- kontomi pingaarnermi 84.40.15-imi, Ilinniartut inaannik sanaartornermut 

tunngasumi, 2007-imut aningaasaliissutit suliassamut nr. 150.52.033-imut, 

Uummannami ilinniartunut inissianik iluarsaassinermut atortussanillu 

pisiniarnermut tunngasumut, 480.000 koruuninik ikilineqassasut suliassamullu nr. 

160.52.034-imut, Upernavimmi ilinniartunut inissianut 26-inut tunngasumut, 

480.000 koruuninik amerlineqassasut 

- kontomi pingaarnermi 84.40.15-imi, Ilinniartut inaannik sanaartornermut 

tunngasumi, 2008-imut aningaasaliissutit suliassamut nr. 150.52.033-imut, 

Uummannami ilinniartunut inissianik iluarsaassinermut atortussanillu 

pisiniarnermut tunngasumut, 1,75 mio. koruuninik ikilineqassasut suliassamullu 

nr. 160.52.034-imut, Upernavimmi ilinniartunut inissianut 26-inut tunngasumut, 

1,75 mio. koruuninik amerlineqassasut. 

 

 

Aningaasaqarnermut Ataatsimiititaliap oqaaseqaatai 

Uummannami Upernavimmilu ilinniartut inaannik sanaartornissamut aningaasanik 

atugassanngortitsinissaq Aningaasaqarnermut Ataatsimiititaliap siusinnerusukkut 

akuersissutigaa, tak. Aningaasaqarnermut Ataatsimiititaliap suliani 07-225-imi aamma 07-

266-imi aalajangiinera. Taamaalillunilu missingiusiaq B tunngavigalugu suliassanut 

aningaasaliinissaq ataatsimiititaliap siusinnerusukkut akuersissutigaa. 

 

Missingersuutilli A-p pigineqalernerata kingorna Upernavimmi sanaartugassaq aningaasanik 

amerlanernik pisariaqartitsiffiusoq ajoraluartumik paasinarsisimavoq. Tassunga atatillugu 

aningaasalersuutaasinnaasunik Naalakkersuisoqarfik nammineq siunnersuuteqarsinnaasoq 

ataatsimiititaliap iluarisimaarlugu paasivaa, Uummannamimi sanaartugassaq 

naleqqussarneqarsinnaasimavoq, taamaaliornikkullu sanaartugassat pineqartut marluk 

aningaasatigut sinaakkutissaat piusut iluini suli ingerlanneqarsinnaallutik. Tamanna 

tunngavigalugu qinnuteqaat ataatsimiititaliamit akuersissutigineqarsinnaavoq. 

Sanaartugassanut Iluarsagassanullu Aningaasaateqarfimmi aningaasat atorneqaratik 

uninngaannartut amerliartuinnaqqunagit aningaasat matumuunakkut akuersissutigineqartut 

2007-imi atorneqarnissaat angumerineqarsinnaassasoq ataatsimiititaliap soorunami 

naatsorsuutigaa.  

 

Aningaasaqarnermut Ataatsimiititaliap aalajangiinera 

Naalakkersuisut inassuteqaataat Aningaasaqarnermut Ataatsimiititaliamit 

akuersissutigineqarput. 

 

 

Inussiarnersumik inuulluaqqusillunga 

 

 

Augusta Salling 

Aningaasaqarnermut Ataatsimiititaliap siulittaasua 


